დაწესებულება, რომელსაც მთავრობის 184 დადგენილების შესაბამისად დაევალა ცხელების მქონე პაციენტების ტრიაჟი
(ე.წ. ,,ცხელების ზონა“)

ვალდებულებები

ქვეყნის მასშტაბით ნებისმიერი სტაციონარული დაწესებულება ვალდებულია უზრუნველყოს:

1. ცხელების მქონე პაციენტების (მათ შორის, სხვა სომატური პრობლემების მქონე) მიღება, საწყისი ტრიაჟი და სრულად მომსახურება საჭიროების შესაბამისად, იზოლირებულ გარემოში, სამედიცინო პერსონალის მიერ ინფექციის კონტროლის ზომების მკაცრად დაცვით. 


1. მიღებულ პაციენტებს შორის შესაბამისი კლინიკური ნიშნების მქონე პირების (კერძოდ, ყველა ის პირი ვინც შემთხვევის განმარტების კრიტერიუმს აკმაყოფილებს, ჰოსპიტალიზებული პაციენტები უცნობი ეტიოლოგიის პნევმონიის დიაგნოზით, ან ონლაინ-კლინიკის პაციენტები, რომლებსაც აღენიშნებათ  COVID-19 ინფექციისათვის დამახასიათებელი რესპირატორული სიმპტომები და  ცხელება) ტესტირება შემდეგი სქემით (N01-144/ო ბრძანების გათვალისწინებით):

ა) სწრაფი მარტივი მეთოდით ერთდროულად ანტისხეულებისა და ანტიგენის განმსაზღვრელი ტესტებით:
	ა.ა) სწრაფი ტესტირებით დადებითი პასუხის მიღების შემთხვევაში, განმეორებით ცხვირ-ხახის ნაცხის პჯრ კვლევა ,,ა“ ქვეპუნქტის შესაბამისად;
	ა.ბ) სწრაფი ტესტირებით უარყოფითი პასუხის შემთხვევაში, პაციენტის კლინიკური ანამნეზის გათვალისწინებით, სწრაფი ტესტირების ჩატარება ანტისხეულებზე.
ა.გ) ნიმუშის აღებიდან 24 სთ-ის განმავლობაში შესაბამისი ინფორმაციის ელექტრონულად დარეგისტრირება ,,COVID-19-ზე ტესტირების ელექტრონულ მოდულში“, N01-26/ნ ბრძანების შესაბამისად;


ან, შესაბამისი დატრენინგებული პერსონალის არსებობისა და დაავადებატა კონტროლის ცენტრთან შეთანხმებით, წინასწარ შერჩეულ პჯრ მიმწოდებელ ლაბორატორიებთან მიმაგრების შემთხვევაში:

ბ) ცხვირ-ხახის ნაცხის პჯრ კვლევით:

ბ.ა) შესაბამისი დატრენინგებული პერსონალის მიერ ცხვირ-ხახის ნაცხის აღება, შენახვა და ტრანსპორტირება (06-32/ო ბრძანების შესაბამისად) წინასწარ შერჩეულ პჯრ ლაბორატორიასთან შეთანხმებით, რომელიც უზრუნველყოფს კლინიკას ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ გადაცემული ნიმუშის ასაღები სახარჯი მასალით.
ბ.ბ)საკვლევი ნიმუშების ტრანსპორტირება შესაბამის ლაბორატორიებში დღეში ორჯერ (11:00სთ-მდე და 17:00სთ-მდე) ელექტრონული ბაზიდან ამობეჭდილი ფორმის თანხლებით.
ბ.გ) პჯრ კვლევისათვის ნიმუშის აღებაზე შესაბამისი ინფორმაციის ელექტრონულად დარეგისტრირება ,,COVID-19-ზე ტესტირების ელექტრონულ მოდულში“, N01-26/ნ ბრძანების შესაბამისად უნდა განხორციელდეს ნიმუშების ლაბორატორიაში ტრანსპორტირებამდე.
ბ.დ)პჯრ ტესტირებით მიღებული უარყოფითი შედეგის შემთხვევაში, პაციენტის კლინიკური ანამნეზის გათვალისწინებით, სწრაფი ტესტირების ჩატარება ანტისხეულებზე.


2. ტესტირებით მიღებული დადებითი შედეგის შემთხვევაში, პაციენტის რეფერალი კოვიდ-კლინიკაში.

3. პჯრ ტესტირებით მიღებული უარყოფითი შედეგის შემთხვევაში:

ა) თუ პაციენტი რესპირატორული პრობლემების გამო საჭიროებს სტაციონირებას - მისი მკურნალობა სტაციონარში სხვა ვირუსული ინფექციის კოდით (ინფექციური დანართის ქონის შემთხვეაში), ან რეფერირება სხვა შესაბამისი პროფილის დაწესებულებაში;

ბ) თუ პაციენტი საჭიროებს სტაციონირებას სხვა მიზეზით - პაციენტის უზრუნველყოფა შესაბამისი სერვისით;

გ) თუ პაციენტი არ საჭიროებს სტაციონარულ მკურნალობას, მაგრამ უნარჩუნდება მსუბუქი რესპირატორული სიმპტომები - პაციენტის გადაყვანა საკარანტინე სივრცეში სამედიცინო მეთვალყურეობის მიზნით.


დაფინანსების მექანიზმი
დაწესებულების დაფინანსება უზრუნველყოფილია N36 და N674 დადგენილებების ფარგლებში შემდეგი მექანიზმით:

1. პაციენტის მიღების შემთხვევაში, კლინიკის დაფინანსება ხორციელდება მიწოდებული სერვისების შესაბამისად, შემდეგი მექანიზმით:

[bookmark: _GoBack]ა) ცხვირ-ხახის ნაცხის აღება, შენახვა და ტრანსპორტირება - ანაზღაურდება 10 ლარით მასალის ასაღები სახარჯი  გათვალისწინებით, ხოლო მასალის გარეშე 5 ლარით (თითოეულ შემთხვევაზე);

ბ) ტესტირების ჩატარება სწრაფი/მარტივი მეთოდით -  ტესტსისტემების ღირებულების გათვალისწინებით, ანაზღაურდება არაუმეტეს 20 ლარით, ხოლო ტესტსისტემების ღირებულების გარეშე, არაუმეტეს 5 ლარით;

გ) შესაძლო შემთხვევის დიაგნოსტიკა ანაზღაურდება ფაქტობრივი ხარჯის მიხედვით, მაგრამ არაუმეტეს 150 ლარისა. ამასთან, ამ კოდით ანაზღაურება მოხდება იმ შემთხვევაში, როცა შესაძლო შემთხვევის დიაგნოსტიკას არ მოჰყვება იმავე დაწესებულებაში კოვიდ დადასტურებული ან დაუდასტურებელი შემთხვევის სტაციონარული მომსახურება; პაციენტისთვის დიაგნოსტიკა ფინანსდება სრულად და არ ითვალისწინებს თანაგადახდას.

დ) კოვიდ - დაუდასტურებელი შემთხვევის რესპირატორული პრობლემების გამო სტაციონირების აუცილებლობის შემთხვევაში, შემთხვევა ანაზღაურდება ფაქტობრივი ხარჯის მიხედვით, მაგრამ არაუმეტეს სხვა ვირუსული ინფექციებისათვის განსაზღვრული  ტარიფისა  (550 ლარი); 

ე) კოვიდ - დაუდასტურებელი შემთხვევის სხვა მიზეზით სტაციონირების შემთხვევაში, შემთხვევა ანაზღაურდება  N36 დადგენილების  შესაბამისი დანართებით გათვალისწინებული პირობების, თანაგადახდის ოდენობისა და ლიმიტების შესაბამისად.

ვ) პაციენტის ერთი დაწესებულებიდან სხვა სამედიცინო დაწესებულებაში გადაყვანის შემთხვევაში -  დაწესებულებებისთვის მომსახურების ღირებულება გადაანგარიშდება  ფაქტობრივი ხარჯის მიხედვით, მაგრამ არა უმეტეს შესაბამისი მომსახურებისთვის დადგენილებით განსაზღვრული ტარიფისა. ამასთან, ქირურგიული მომსახურების შემთხვევაში, დაწესებულება სადაც განხორციელდა ქირურგიული ჩარევა დაფინანსდება ტარიფის 70%-ით, ხოლო თერაპიული მომსახურების შემთხვევაში, კლინიკებს შორის თანხის გადანაწილება მოხდება გატარებული დღეების პროპორციულად.





განმარტებები

N36 დადგენილება - „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილება
N674 დადგენილება - ,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 დადგენილება
N06-32/ო ბრძანება - ,,ახალი კორონავირუსის (2019-nCoV) შესაძლო შემთხვევიდან ლაბორატორიული კვლევისათვის საჭირო ნიმუშის აღების შესახებ სამედიცინო დაწესებულებებსიათვის და საზოგადოებრივი ჯანმრთელობის სამსახურებისათვის დროებითი მეთოდური რეკომენდაციების დამტკიცების შესახებ“ ლ. საყვარელიძის სახელობის დაავადებატა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორის 2020 წლის 12 თებერვლის N06-32/ო ბრძანება
N01-26/ნ ბრძანება - ,,სამედიცინო სტატისტიკური ინფორმაციის წარმოებისა და მიწოდების წესის შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 25 მარტის N01-26/ნ ბრძანება
N01-144/ო ბრძანება - ,,ახალი კორონავირუსით (SARS-COV-2) გამოწვეული ინფექციის (COVID-19) ლაბორატორიული დიაგნოსტიკის ალგორითმის დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 1 აპრილის N01-144/ო ბრძანება

